КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

Сыктывкар 
2017 вося косму тӧлысь 3 лун 
205 №
Коми Республикаса Веськӧдлан котырлӧн 
2017 во косму тӧлысь 3 лунся 205 №-а шуӧм дорӧ
СОДТӦД
“Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ пыртӧм 
ВЕЖСЬӦМЪЯСЛӦН ЛЫДДЬӦГ
“Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмын:
1. 1 пунктса 3 пунктулын “, кодъясӧс индӧма Коми Республикаса Оланподулын (Коми Республикаса Юралысь, Коми Республикаса Веськӧдлан котыр кындзи)” кывъяс киритны.
2. Коми Республикаса нормативнӧй инӧда акт балаяслысь, кутшӧмъясӧс дасьтӧны Коми Республикаса олӧмӧ пӧртысь власьт тэчасын органъяс, ладмӧдан тӧдчӧм донъялӧмсӧ нуӧдан пӧрадокын, мый вынсьӧдӧма шуӧмӧн (1 №-а содтӧд), (водзӧ – ЛТД Пӧрадок):
1) 5 пункт гижны тадзи:
“5. Акт балаяссӧ, кутшӧмъясӧс дасьтӧны сӧмын сы могысь, медым лӧсьӧдны найӧс федеральнӧй оланпастэчас серти, кутшӧмъясӧс пыртӧма тайӧ Пӧрадоклӧн 1 пунктӧ, колӧ донъявны ладмӧдан тӧдчӧм серти, мый нуӧдсьӧ торъя пӧрадокын тайӧ Пӧрадоклӧн IV юкӧд серти.
Дон артмӧдан юкӧнын (тариф, индекс, норматив, ставка, коэффициент урчитӧм либӧ вежӧм кындзи) акт балаяссӧ, кутшӧмъясӧс пыртӧма тайӧ Пӧрадоклӧн 1 пунктӧ, колӧ донъявны ладмӧдан тӧдчӧм серти.”;
2) 8.4 пункт гижны тадзи:
“8.4. Лӧсьӧдысьлы быть колӧ видлавны став вӧзйӧмсӧ, кутшӧмъяс воисны тайӧ Пӧрадоклӧн 8.1 пунктса “з” пунктулӧн урчитӧм кадколастӧ, да лӧсьӧдны тайӧ Пӧрадоклӧн 8.1 пунктса “з” пунктулӧн урчитӧм кадколаст помасян лунсянь 3 уджалан лун чӧжӧн вӧзйӧмъяслысь свод найӧс учётӧ босьтӧм йылысь либӧ найӧс ӧтдортан помкаяс йылысь тӧдмӧгъяс индӧмӧн.
Вӧзйӧмъяслӧн сводын индыссьӧ татшӧм юӧр:
а) вӧзйӧмлӧн автор да сюрӧс;
б) сійӧс видлалан бӧртас:
акт бала дасьтӧм дырйи вӧзйӧмӧн вӧдитчӧм йылысь юӧр;
акт бала дасьтӧм дырйи вӧзйӧмӧн вӧдитчӧмын ӧткажитӧм йылысь юӧр ӧткажитан помкаяс индӧмӧн;
в) колана йӧз лыддьӧг, кодъяслы вӧлі ыстӧма акт бала лӧсьӧдӧм йылысь уведомление йӧзӧдӧм йылысь извещение тайӧ Пӧрадоклӧн 8.2 пункт серти.
Вӧзйӧмъяслысь сводсӧ публикуйтӧны официальнӧй сайт вылын сійӧс лӧсьӧдан лунсянь 2 уджалан лун чӧжӧн.
Вӧзйӧмъяслысь свод формасӧ вынсьӧдӧ уполномочитӧм орган да вынсьӧдан лунсянь 3 уджалан лун чӧжӧн йӧзӧдӧ уполномочитӧм органлӧн официальнӧй сайт вылын.”;
3) 9 пунктӧ содтыны татшӧм сюрӧса мӧд абзац:
“Ладмӧдан тӧдчӧмыс кӧ ичӧт тшупӧда, оз ков гижны своднӧй отчётлысь татшӧм юкӧдъяс: 1 пунктса 1.5, 1.6 пунктувъяс, 2 пунктса 2.6 – 2.8 пунктувъяс, 3, 5 – 8 пунктъяс, 9 пунктса 9.8 пунктув.”; 
4) 11.4 пунктын:
а) медводдза абзацын “5 уджалан лун чӧжӧн” кывъяс вежны “3 уджалан лун чӧжӧн” кывъясӧн;
б) мӧд абзацын “5 уджалан лунысь оз дырджык” кывъяс вежны “3 уджалан лунысь оз дырджык” кывъясӧн;
в) коймӧд абзацын “3 уджалан лун чӧжӧн” кывъяс вежны “2 уджалан лун чӧжӧн” кывъясӧн;
5) 13 пунктӧ “кырымалӧ лӧсьӧдысьлӧн юрнуӧдысь” кывъяс бӧрын содтыны “, лӧсьӧдысьлысь кывкутана могъяс юклӧм серти лӧсьӧдысьлӧн юрнуӧдысьӧс вежысь” кывъяс;
6) 16 пунктын “организацияяскӧд, кутшӧмъясӧс индӧма тайӧ Пӧрадоклӧн 8.2 пунктын,” кывъяс вежны “йӧзкӧд, органъяскӧд да организацияяскӧд, кутшӧмъясӧс индӧма тайӧ Пӧрадоклӧн 8.2 пунктса “б” - “д” пунктувъясын” кывъясӧн;
7) 17 пунктса мӧд да коймӧд абзацъясын “актъяслы,” кывъяс вежны “акт балаяслы,” кывъясӧн;
8) 19 пунктын “методика серти, кутшӧмӧс вынсьӧдӧма уполномочитӧм органӧн да йӧзӧдӧма сійӧс вынсьӧдан лунсянь 3 уджалан лун чӧжӧн “Ӧтуввез” везйын уполномочитӧм органлӧн официальнӧй сайт вылын” кывъяс киритны;
9) 21 пунктса 2 пунктувлӧн “б” пунктулын “кывкутана могъяс юклӧм серти” кывъяс бӧрын содтыны “(сэк, кор лӧсьӧдысьлӧн юрнуӧдысьӧн ӧтпырйӧ лоӧ Коми Республикаса Веськӧдлан котырӧн Юрнуӧдысьӧс вежысь, индӧм документъясыс ыстыссьӧны Коми Республикаса Веськӧдлан котырӧн Юрнуӧдысьлы)” кывъяс;
10) содтыны татшӧм сюрӧса выль 22 пункт:
“22. Кывкӧртӧдӧ пырысь выводъяс серти паныд видзӧдласъяс ладмӧдӧм могысь лӧсьӧдысьлӧн помшуӧм серти лӧсьӧдысьӧн кывкӧртӧдъяс босьтан лунсянь 15 уджалан лун чӧжӧн тайӧ Пӧрадоклӧн 8.2 пунктын индӧм колана йӧзкӧд, организацияяскӧд да уполномочитӧм органкӧд нуӧдсьӧ сӧгласительнӧй сӧвещание, кутшӧмлӧн бӧртасъяс серти тайӧ абзацӧн урчитӧм кадколастӧ лӧсьӧдӧны паныд видзӧдласъяслысь сёрнигижӧд, кытчӧ  пыртӧны бала серти подулалӧм паныд видзӧдласъяс. Паныд видзӧдласъяслысь сёрнигижӧдсӧ кырымалӧны лӧсьӧдысьӧс да уполномочитӧм органӧс уполномочитӧм петкӧдлысьяс да содтӧны подулалӧм вочакыв дорӧ, медым ыстыны тайӧ Пӧрадоклӧн 21 пунктса 2 пунктувлӧн “б” пунктув серти.
Та дырйи кадколастсӧ, кутшӧмӧс урчитӧма тайӧ Пӧрадоклӧн 21 пунктса 2 пунктувлӧн медводдза абзацын, нюжӧдӧны сӧгласительнӧй сӧвещание нуӧдан кадколаст вылӧ, но 15 уджалан лунысь оз дырджык.”;
11) 22 пункт лыддьыны 23 пунктӧн, содтыны “официальнӧй сайтын” кывъяс бӧрын “да ӧтувъя ресурсын” кывъяс;
12) содтыны татшӧм сюрӧса 24 пункт:
“24. Акт лӧсьӧдысь публикуйтӧ примитӧм документлысь реквизитъяссӧ либӧ акт баласӧ примитны ӧтдортӧм йылысь юӧрсӧ ӧтувъя ресурсын акт баласӧ либӧ сійӧс примитны ӧтдортӧм йылысь помшуӧмсӧ примитан лунсянь 3 уджалан лун чӧжӧн.”; 
13) 23 пункт лыддьыны 25 пунктӧн, гижны сійӧс тадзи:
“25. Акт балаяслысь ладмӧдан тӧдчӧм донъялӧмсӧ нуӧдан торъя пӧрадокӧн вӧдитчӧны акт балаяс серти, кутшӧмъясӧс индӧма тайӧ Пӧрадокса I юкӧдлӧн 5 пунктын, да сійӧ артмӧ татшӧм тшупӧдъясысь:
1) тайӧ Пӧрадок дорӧ содтӧдын индӧм форма серти акт бала, своднӧй отчёт дасьтӧм (1 пунктса 1.5 – 1.7 пунктувъяс, 2 пунктса 2.4, 2.6 – 2.8 пунктувъяс, 8 пункт, 9 пунктса 9.8 пунктув, 10 пункт кындзи);
2) йӧзкӧд ӧтув видлалӧмсӧ нуӧдӧм акт бала дасьтан лунсянь 5 уджалан лун чӧжӧн тайӧ Пӧрадоклӧн 11.1 пунктӧн урчитӧм пӧрадок серти. Организацияясӧс петкӧдлысьяслы материалъяссӧ, кутшӧмъясӧс индӧма тайӧ Пӧрадоклӧн 8.2. пунктса “г” пунктулын, ыстӧны лӧсьӧдысьлӧн помшуӧм серти;
3) вӧзйӧмъяслысь свод лӧсьӧдӧм да сійӧс ӧтувъя ресурсын публикуйтӧм кадколаст помасян лунсянь 2 уджалан лун чӧжӧн, кор вӧлі урчитӧма нуӧдны йӧзкотырӧн видлалӧмсӧ;
4) йӧзкӧд ӧтув видлалӧм нуӧдӧмлӧн кывкӧртӧдъяс серти лӧсьӧдысьӧн коланлун дырйи своднӧй отчёт да акт бала бурмӧдӧм, своднӧй отчёт кырымалӧм вӧзйӧмъяслысь свод лӧсьӧдан лунсянь 2 уджалан лун чӧжӧн;
5) акт бала, своднӧй отчёт, вӧзйӧмъяслысь свод, гӧгӧрвоӧдана  записка уполномочитӧм органӧ лӧсьӧдысьӧн ыстӧм своднӧй отчёт кырымалан лунсянь 2 уджалан лун чӧжӧн;
6) уполномочитӧм органӧн ладмӧдан тӧдчӧмсӧ донъялӧм йылысь кывкӧртӧд дасьтӧм тайӧ Пӧрадоклӧн III юкӧдӧн урчитӧм пӧрадок серти, тайӧ Пӧрадокса 16 пункт кындзи, сэтшӧм кадколаст чӧжӧн, кутшӧмӧс урчитӧма ичӧт тшупӧда ладмӧдан тӧдчӧм босьтысь акт балаяс серти;
7) лӧсьӧдысьӧн примитӧм нормативнӧй индӧда актлысь реквизитъяс либӧ баласӧ примитны ӧтдортӧм йылысь юӧр ӧтувъя ресурсын публикуйтӧм акт баласӧ либӧ сійӧс примитны ӧтдортӧм йылысь помшуӧмсӧ примитан лунсянь лӧсялӧмӧн 3 уджалан лун чӧжӧн.”;
14) ЛТД Пӧрадок дорӧ содтӧдын:
а) 1 пунктса 1.4 пунктулын “Торъя тшупӧда ладмӧдан тӧдчӧм дорӧ” кывъяс бӧрын содтыны “либӧ нормативнӧй инӧда акт балаяслысь ладмӧдан тӧдчӧм донъялӧмсӧ нуӧдан торъя пӧрадок дорӧ акт бала пыртӧмсӧ подулалӧм” кывъяс;
б) 10 пунктса 10.4 пунктувлӧн мӧд абзацын, 11 пунктса медводдза абзацын да 11.1 – 11.3 пунктувъясын, содтӧдын “восьса консультацияяс” кывъяс лӧсялана вежлӧгын вежны “йӧзкӧд ӧтув видлалӧмъяс” кывъясӧн лӧсялана вежлӧгын;
в) 11 пунктса 11.3 пунктулын “вӧзйӧмъяслӧн сводкаяс” кывъяс вежны “вӧзйӧмъяслӧн свод” кывъясӧн;
г) “Лӧсьӧдысь юрнуӧдысьлӧн” кывъяс бӧрын содтыны “, лӧсьӧдысьлысь кывкутана могъяс юклӧм серти лӧсьӧдысьлӧн юрнуӧдысьӧс вежысьлӧн чин ним” кывъяс.
3. Коми Республикаса нормативнӧй инӧда актъяс серти, кутшӧмъяс йитчӧны асшӧр уджалӧмкӧд да инвестиция уджкӧд, экспертиза нуӧдан пӧрадокын, мый вынсьӧдӧма шуӧмӧн (2 №-а содтӧд):
1) 8 пунктса 1 пунктулын, 9 пунктса мӧд абзацын, 11 пунктса медводдза абзацын, 12 пунктса “а” пунктулын “восьса консультацияяс” кывъяс лӧсялана вежлӧгын вежны “йӧзкӧд ӧтув видлалӧмъяс” кывъясӧн лӧсялана вежлӧгын;
2) 9 пунктса медводдза абзацын “восьса консультацияяс” кывъяс вежны “йӧзкӧд ӧтув видлалӧмъяс” кывъясӧн;
3) 15 пунктын:
а) “б” пунктулын “индӧмӧн.” кыв вежны “индӧмӧн;” кывйӧн;
б) содтыны татшӧм сюрӧса нёльӧд абзац:
“в) Коми Республикаын асшӧр уджалысьяслысь инӧдъяс торъя дорйысьлы.”;
4) 17 пунктса 1 пунктулын “кывкутана могъяс юклӧм серти” кывъяс бӧрын содтыны “(сэк, кор лӧсьӧдысьлӧн юрнуӧдысьӧн лоӧ Коми Республикаса Веськӧдлан котырӧн Юрнуӧдысьӧс вежысь, кывкӧртӧдсӧ ыстӧны Коми Республикаса Веськӧдлан котырӧн Юрнуӧдысьлы)” кывъяс.
4. Коми Республикаса оланпас балаяслысь, кутшӧмъясӧс дасьтӧны оланпас вӧзъян инӧда субъектъяс, кодъясӧс индӧма Коми Республикаса Оланподулын (Коми Республикаса Юралысь, Коми Республикаса Веськӧдлан котыр кындзи), ладмӧдан тӧдчӧм донъялӧмсӧ нуӧдан пӧрадокын, мый вынсьӧдӧма шуӧмӧн (3 №-а содтӧд), (водзӧ – Пӧрадок):
1) Пӧрадок нимсӧ гижны тадзи:
“Коми Республикаса оланпас балаяслысь, кутшӧмъясӧс дасьтӧны оланпас вӧзъян инӧда субъектъяс, ладмӧдан тӧдчӧм донъялӧмсӧ нуӧдан пӧрадок”;
2) “Ладмӧдан тӧдчӧм донъялӧмсӧ нуӧдан процедура” II юкӧд  гижны тадзи:
“II. Ладмӧдан тӧдчӧм донъялӧмсӧ нуӧдан процедура
6. Ладмӧдан тӧдчӧм донъялӧмсӧ нуӧдӧм вылӧ уполномочитӧм органӧ Коми Республикаса Каналан Сӧветысь воӧны оланпас балаяс да на дорӧ материалъяс, кутшӧмъяс лӧсялӧны Коми Республикаса Каналан Сӧветлӧн Уджаланартса 62 статьяӧн урчитӧм корӧмъяслы, мый вынсьӧдӧма Коми Республикаса Каналан Сӧветлӧн 2002 во ӧшым тӧлысь 18 лунся ІІ-10/98 №-а Шуӧмӧн.  
7. Ладмӧдан тӧдчӧм донъялӧм вылӧ воӧм оланпас балаяс да на дорӧ материалъяс серти уполномочитӧм орган вермӧ йитчыны лӧсьӧдыськӧд, сы лыдын корны содтӧд юӧр веськыда лӧсьӧдысьлысь. 
8. Оланпас балаяслысь ладмӧдан тӧдчӧм донъялӧмсӧ нуӧдӧмыс артмӧ татшӧм тшупӧдъясысь: 
1) тайӧ Пӧрадок дорӧ содтӧдын индӧм форма серти ладмӧдан тӧдчӧм донъялӧмсӧ нуӧдӧм йылысь своднӧй отчёт дасьтӧм (водзӧ — своднӧй отчёт) да йӧзкӧд ӧтув видлалӧм; 
2) ладмӧдан тӧдчӧм донъялӧм йылысь кывкӧртӧд дасьтӧм (водзӧ — кывкӧртӧд). 
9. Своднӧй отчёт дасьтігӧн оланпас балаяслысь ладмӧдан тӧдчӧм донъялӧмсӧ нуӧдӧм дырйи инӧд боксянь ладмӧдан медбур вариантсӧ колӧ бӧрйыны татшӧм муртӧсъясӧ кутчысьӧмӧн:  
а) эффективносьт, кутшӧмӧс урчитӧ шуӧм ладмӧдан могъяссӧ ыджыд шедӧдан позянлун;
б) индана инӧда ладмӧдӧмлӧн лоны вермана адресатъяслӧн да Коми Республикаса республиканскӧй сьӧмкудлӧн индана рӧскод подулалӧмлӧн тшупӧд да степень; 
в) ӧтйӧза йитӧдъяслӧн лӧсялана юкӧнлы индана пӧльза, кутшӧм петкӧдчӧ сылӧн сӧвмӧм да конкуренция вылӧ бур условиеяс лӧсьӧдӧмын.
Своднӧй отчётӧ гижӧны вӧдитчан мыччӧдъяслысь ӧшмӧсъяссӧ. 
Своднӧй отчёт гижӧм вылӧ колана рӧштшӧтъяссӧ вайӧдӧны сы дорӧ содтӧдын. 
Мыччӧдъяслӧн ӧшмӧсъяс да рӧштшӧт методъяс йылысь юӧрыслы колӧ могмӧдны найӧс збыльмӧдан позянлунӧн. Сэк, кор рӧштшӧтъяссӧ вӧчӧма мыччӧдъяс подув вылын, кутшӧмъясӧс абу публикуйтӧма восьса ӧшмӧсъясын, татшӧм мыччӧдъяссӧ колӧ вайӧдны своднӧй отчёт дорӧ содтӧдын тырвыйӧ.
10. Йӧзкотырлысь видзӧдлас тӧд вылӧ босьтӧм могысь уполномочитӧм орган нуӧдӧ гражданакӧд да организацияяскӧд ӧтув видлалӧмъяс, сы лыдын кодъяс петкӧдлӧны Коми Республикаын предпринимательяслӧн котырлысь видзӧдласъяссӧ. 
10.1. Йӧзкӧд ӧтув видлалӧмъяс нуӧдӧм вылӧ уполномочитӧм орган Коми Республикаса Каналан Сӧветсянь оланпас бала босьтан лунсянь 3 уджалан лун чӧжӧн йӧзӧдӧ “Ӧтуввез” юӧртан да телекоммуникационнӧй везйын йӧзкӧд ӧтув видлалӧм нуӧдӧм вылӧ ӧтувъя ресурсын http://orv.rkomі.ru (водзӧ — ӧтувъя ресурс): 
а) оланпас балалысь текст да своднӧй отчёт;
б) гӧгӧрвоӧдана гижӧд, кӧні пасйӧма оланпас баласӧ примитны коланлунлысь подулалӧмсӧ, кӧні дженьыда гижӧма оланпасӧн ладмӧдан предметсӧ, оланпас балалысь могсӧ да шӧр положениеяссӧ, сійӧс примитӧмлысь социально-экономическӧй бӧртаслысь прогноз;  
в) оланпас баласӧ йӧзкӧд ӧтув видлалан кадколастъяс йылысь юӧр; 
г) вӧзйӧмъяс примитан кадколаст йылысь да найӧс сетан ногъяс йылысь юӧр;
д) ӧтув видлалӧмӧ пырӧдчысьяслы юалӧмъяс лыддьӧг; 
е) мукӧд материал, кутшӧмъяс подулалӧны мытшӧдсӧ да вӧзйӧм ладмӧдӧмсӧ. 
Оланпас бала серти юалӧмъяслысь лыддьӧг лӧсьӧдӧ уполномочитӧм орган оланпас балалысь аслыспӧлӧслун тӧд вылын кутӧмӧн. 
10.2. Уполномочитӧм орган материалъяссӧ ӧтувъя ресурсын йӧзӧдан лунсянь 1 уджалан лунысь оз сёрджык ыстӧ йӧзӧданін йылысь юӧр (тырвыйӧ электроннӧй инпас) Коми Республикаын предпринимательяслысь инӧдъяс дорйысьлы, организацияясӧ, кутшӧмъяс петкӧдлӧны Коми Республикаын предпринимательяслӧн котырлысь видзӧдласъяс, кодъяс кырымалісны уполномочитӧм органкӧд артмӧдчӧм, мукӧд организацияӧ, кутшӧмъясӧс колӧ кыскыны оланпас бала видлалӧмӧ. 
10.3. Оланпас баласӧ йӧзкӧд ӧтув видлалан кадколастсӧ урчитӧ уполномочитӧм орган да сійӧ оз вермы лоны: 
оланпас балаяс серти, кутшӧмъяслӧн ладмӧдан тӧдчӧмыс ыджыд тшупӧдын, - ӧтувъя ресурсын йӧзӧдан лунсянь 20 уджалан лунысь этшаджык;
оланпас балаяс серти, кутшӧмъяслӧн ладмӧдан тӧдчӧмыс шӧр тшупӧдын, - ӧтувъя ресурсын йӧзӧдан лунсянь 10 уджалан лунысь этшаджык; 
оланпас балаяс серти, кутшӧмъяслӧн ладмӧдан тӧдчӧмыс ичӧт тшупӧдын, - ӧтувъя ресурсын йӧзӧдан лунсянь 5 уджалан лунысь этшаджык.
10.4.  Уполномочитӧм органлы быть колӧ видлавны став вӧзйӧмсӧ, кутшӧмъяс воисны урчитӧм кадколастӧ оланпас бала йӧзкӧд ӧтув видлалӧм нуӧдӧмкӧд йитӧдын, да йӧзкӧд ӧтув видлалӧмсӧ нуӧдан урчитӧм кадколаст помасян лунсянь 5 уджалан лун чӧжӧн лӧсьӧдны вӧзйӧмъяслысь свод найӧс учётӧ босьтӧм либӧ вештан помкаяс йылысь тӧдмӧгъяс индӧмӧн.
10.5. Вӧзйӧмъяслӧн сводын индӧны татшӧм юӧр: 
а) автор да вӧзйӧмыслӧн сюрӧс; 
б) сійӧс видлалан бӧртас (оланпас бала лӧсьӧдӧм дырйи тайӧ вӧзйӧмӧн вӧдитчӧм йылысь рекомендацияяс либӧ сійӧс дасьтӧмын ӧткажитӧм йылысь рекомендацияяс; вӧзйӧмӧн вӧдитчӧмысь ӧткажитчигӧн индӧны татшӧм помшуӧмлысь помкаяссӧ); 
в) организацияяс лыддьӧг, кутшӧмъяслы вӧлі ыстӧма оланпас бала йӧзӧдӧм йылысь юӧр тайӧ Пӧрадоклӧн 10.2 пункт серти. 
10.6. Вӧзйӧмъяслысь сводсӧ публикуйтӧны ӧтувъя ресурсын лӧсьӧдан лунсянь 2 уджалан лун чӧжӧн.
Вӧзйӧмъяслысь свод формасӧ вынсьӧдӧ уполномочитӧм орган да вынсьӧдан лунсянь 3 уджалан лун чӧжӧн йӧзӧдӧ “Ӧтуввез” юӧртан да телекоммуникационнӧй везйын уполномочитӧм органлӧн официальнӧй сайтын.
10.7. Йӧзкӧд ӧтув видлалан кывкӧртӧдъяс серти уполномочитӧм орган вӧзйӧмъяслысь свод лӧсьӧдан лунсянь 3 уджалан лун чӧжӧн бурмӧдӧ своднӧй отчётсӧ, та кадӧ своднӧй отчётӧ пыртӧны йӧзкӧд ӧтув видлалӧмсӧ нуӧдӧм йылысь тӧдмӧгъяссӧ да вӧзйӧмъяслысь свод.
11. Своднӧй отчётсӧ кырымалӧ уполномочитӧм органса юрнуӧдысь сійӧс бурмӧдан лунсянь 1 уджалан лун чӧжӧн.”;
3) 14 пунктын “кырымалӧмсянь” кывъяс вежны “сійӧс кырымалан лунсянь” кывъясӧн;
4) 15 пунктын “кырымалан лунсянь” кывъяс вежны “сійӧс кырымалан лунсянь ” кывъясӧн, “уполномочитӧм органлӧн официальнӧй сайтын” кывъяс бӧрын содтыны “да ӧтувъя ресурсын” кывъяс;
5) содтыны татшӧм сюрӧса 17 пункт:
“17. Уполномочитӧм орган Коми Республикаса Каналан Сӧветӧн оланпас бала либӧ сійӧс примитны ӧтдортӧм йылысь помшуӧм примитан лунсянь 3 уджалан лун чӧжӧн публикуйтӧ ӧтувъя ресурсын примитӧм оланпаслысь реквизитъяс либӧ оланпас бала примитны ӧтдортӧм йылысь юӧр.”;
6) Пӧрадок дорӧ содтӧдын:
грифын “, кутшӧмъясӧс индӧма Коми Республикаса Оланподулын (Коми Республикаса Юралысь, Коми Республикаса Веськӧдлан котыр кындзи)” кывъяс киритны.

